
Anwar jumpa Petronas bincang 
kerjasama Saudi Aramco
Oleh MOHD. HUSNI MOHD. NOOR
utusannews@mediamulia.com.my

PUTRAJAYA: Datuk Seri An­
war Ibrahim akan mengadakan 
pertemuan dengan Petronas 
minggu ini bagi memperincikan 
kerjasama syarikat itu dengan 
Saudi Aramco di Kompleks Ber- 
sepadu Pengerang, Johor.

Perdana Menteri berkata, 
Saudi Aramco sebelum ini su­
dah menyatakan komitmen un- 
tuk memperluas fasilitinya di 
Pengerang.

“Saya akan bincangkan de­
ngan Petronas dalam masa satu 
atau dua hari ini kerana ada tiga 
perkara pokok.

“Dua sudah selesai, satu ada 
masalah sedikit yang harus kita 
putuskan di peringkat kera­
jaan,'' katanya ketika berucap 
pada Perhimpunan Warga Ke- 
menterian Kewangan bersama 
Perdana Menteri di sini, se- 
malam.

Disember tahun lalu, Sau­
di Aramco dilaporkan mahu 
memperluas aktiviti hiliran 
di Malaysia sekali gus men- 
jadikan Kompleks Bersepadu 
Pengerang (PIC) di Johor seba- 
gai hab terbesar di Asia Teng- 
gara.

Dalam perkembangan lain,

Anwar berkata, beliau akan mem- 
bentangkan mengenai peng­
gunaan digital dan kecerdasan 
buatan (AI) dalam kerajaan pada 
mesyuarat Kabinet esok.

Katanya, pembentangan itu 
selari dengan komitmen kera­
jaan yang sudah dipersetujui 
secara dasar dan secara tidak 
langsung untuk memudahkan

pelabur datang ke Malaysia.
“Saya berbincang panjang 

(dengan syarikat pelabur), 
mereka tentunya lakukan 
perbincangan dengan MIDA,

MATRADE, kementerian tenaga 
tetapi kemudian dia mahu be- 
berapa kepastian dari saya me­
ngenai ‘third party access’ ter- 
utama berkait dengan Microsoft 
dan ‘cloud computing’.

“Semua perubahan dari segi 
penggunaan AI dalam kerajaan 
sudah dipersetujui diperingkat 
dasar dan ia akan diperkukuh- 
kan dalam mesyuarat Kabinet 
esok,” katanya.

Beliau percaya keyakinan 
pelabur dapat ditingkatkan 
seiring dengan penguasaan 
teknologi baharu, digital dan 
AI.

Anwar berkata, beliau men- 
gakui masih ada jabatan-jabatan 
yang enggan untuk beralih ke- 
pada teknologi baharu itu ke­
rana mahu mengawal ‘server’ 
masing-masing.

“Masih ada kadangkala 
keengganan dan kegusaran 
jabatan-jabatan kerana nak 
kawal server masing-masing, 
tapi itu pemikiran 80-an.

“Kita mesti menjelaskan ke- 
pada mereka malah, saya jelas- 
kan juga kepada Microsoft dan 
Googleg bahawa kita akan mem­
perluas teknologi baharu itu na- 
mun, pada masa tetap mengu- 
tamakan keselamatan negara,” 
katanya.

Semua perubahan dari 
segi penggunaan AI 
dalam kerajaan sudah 
dipersetujui diperingkat 
dasar dan ia akan 
diperkukuhkan dalam 
mesyuarat Kabinet esok.''

